
				Gwirwyd y dudalen hon

CANIAD Y GOG I ARFON.





Ton—Morwynion glan Meirionydd






Perffaith yw dy waith, Duw lôr,
Mae tir a mor yn dystion;

Da a didwyll gwnaed hwy oll,
Heb goll na dim diffygion;

Ond o'r cyfan goreu gwnaed
Goreuwlad wirfad Arfon.


P'le mae cynar ganiad côg
Mewn glaswydd deiliog glwysion,

Dynion neint, a chreigiau serth,
A phrydferth reieidr mawrion?

Ar Eryri uchel wawr,
Yn erfawr lanau Arfon.


Defaid filoedd sy'n porfau
Ar hyd ei bryniau meithion,

Ei gweunydd heirdd, a'i bronydd teg,
Sy'n llawn o wartheg duon,

Da yw'r pysgod sydd yn gwau
Yn nyfnion lynau Arfon.


Clywir adlais bêr ddibaid
Y clau fugeiliaid gwiwlon,

A'u chwibaniad hydy dydd,
Ar hyd ei gelltydd gwylltion,

A diniwaid frefiad wyn
Ar irfwyn fryniau Arfon,


Clywir miwsig bwysig, ber,
Trwy fwynder twrf y wendon

Nos a dydd y sydd a'i si,
Yn golchi'i glanau gleinion;

O! na chawn i rodio o hyd
Hyd forfin hyfryd Arfon,

